
Atassut Aqqalu C. Jerimiassen 

 

Kalaallit Nunaanni Eqqartuussisarnermik inatsisip inatsisillu allat assigiinngitsut 

allanngortinneqarnissaannut inatsisissatut siunnersuummut missingiut pillugu (Politiit pillugit 

aaqqissuusseqqinnermik, politiinik naammagittaalliuutiginnissinnaanermik aaqqissuussinermik 

pilersitsinermik il.il. naammassinninneq) Namminersorlutik Oqartussat akuersinissaat pillugu Inatsisartut 

aalajangiiffigisassaattut siunnersuut. 

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Politiit atuuffiat pillugu inatsisip Kalaallit Nunaannut atuutilernissaanut peqqussutissatut missingiummut 

Namminersorlutik Oqartussat akuersinissaat pillugu Inatsisartut aalajangiiffigisassaattut siunnersuut. 

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Kalaallit Nunaanni eqqartuussisarnermik inatsisip allanngortinnissaanut inatsimmut missingiut 

(Pinerlunnernit eqqorneqartut inatsisitigut inissisimanerannik pitsanngorsaaneq) aamma Pinerlunnernit 

eqqorneqartunut naalagaaffimmit taarsiissutit pillugit inatsisip allanngortinneqarnissaanik inatsisit 

assigiinngitsut kunngip peqqussutaatigut Kalaallit Nunaannut atortuulernerannik peqqussummut 

missingiut pillugit Inatsisartut aalajangiiffigisassaattut siunnersuut. 

(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Kalaallit Nunaanni ikiaroornartumik aanngajaarniutinillu pinerluttoqartarnera akiorniarlugu 

annertusisamik iliuuseqarnissaq, nunatsinni politiit amerlineqarnissaat aammalu suliassaqarfimmut 

tassunga amerlanerusunik aningaasaliisoqarnissaq anguniarlugu Naalakkersuisut Naalagaaffiup 

oqartussaasuinut saaffiginneqqullugit peqquneqarnissaannik Inatsisartut aaliangiiffigisassaattut 

siunnersuut. 

(Inatsisartunut ilaasortaq Erik Jensen, Siumut) 

 

Naalagaaffeqatigiinnerup iluani politeeqarnikkut naligiinnerusumik ingerlatsilerneq Atassummiit 

iluarilluarparput. Taperserparpullu eqqugaasunut siunnersuinissamut paasissutissiinissamullu 

allannguisoqarnialermat. 

Atassummiillu pingaartittuassavarput Naalagaaffiup iluani atorfilinnut assigiimmik naligiinnerusumillu 

atugassaqartitsinissaq, kiisalu akissarsiat naligiinnerusumik aaqqissuunneqarnissaat pingaartillugit 

suleqataaffigiumavagut. 



 

Ikiaroornartumillu atornerluinermut akiuiniarnermut tunngatillugu oqaatigineqarpoq 

politiit suliassaqarpallaarnertik pillugu amerlanerusunik pisariaqartitsisoqartoq 

Atassummiit peqataaffigerusupparput, Naalagaaffimmut saaffiginninnissamut 

piumasaqaateqarnissamullu nunamut isaavinni qimmeqarnikkut nakkutilliinikkullu suli annertunerusumik 

nukittorsaasoqartariaqarneranik peqataarusuppugut. 

Taamatut naatsumik oqaaseqarluta ataatsimiititaliamut susassaqartumut siunnersuutigineqartut 

innersuuppagut. 


